
IXESHA:  3 iiyure

AMANQAKU:  105

QAPHELA

· Yonke imibuzo mayiphendulwe ngesiXhosa.

· Kubuzwe iincwadi zaNE kumacandelo A-C.

· Umfundi makaphendule umbuzo ube MNYE kwicandelo ngalinye.

· Kwicandelo lokuqala kubuzwe iincwadi ezimbini, umfundi ulindeleke okokuba akhethe aze aphendule umbuzo ube MNYE kuloo ncwadi athe wayonwabela. 

· Umlingwa uya kuzenzelela ngomsebenzi ocacileyo nococekileyo.

· Umthamo wempendulo wokhokelwa ngamanqaku.




ICANDELO  A

Phendula umbuzo ube MNYE kweli candelo

UMBUZO  1

INOVELI

ETSHATILE ENGATSHATANGA– S.C.  SATYO

1.1
 


“Simeli, asikuko nokuba ndiyamfuna umlingane ofana nawe, umlingane oliduna, amazwi elizwi leduna, umcebisi oliduna… .”


Khawubonakalise ubunzulu balentetho ingentla yalentokazi yakuba iyifumene into ebiyifuna kwakunye nemizamo ephuhlisa oko.
[35]

OKANYE


1.2
Funda ngocoselelo lo mhlathi ungezantsi uze wandule ukuphendula imibuzo elandelayo.


Ngoko ke akakhange ahambe emrheletya.  Zimfikele kakhulu neengcinga zokuba wobonwa njani na liqela asebenza nalo.  We khinkxi.  Zimfikele kunene neengcinga zokuba kazi uya kuba nakho na ukumelana nezinto eziza kuthandwa ngumntwana osemtsha.  Umntwana wasezidolophini lo gama yena selethe qabavu, abe wayekhulele lee emakhaya, abe kananjalo ethe ngenxa yomsebenzi wakhe, kwafuneka eziphethe okomntu omdala kakhulu kunobudala bakhe.


Ilamle kobo buthuba yona indalo ingamelwanga ngumtshini nje.  Andimazi ukuba umfana ude walala nini na.  Yucu.


1.2.1 Nika igama lalo mntu uphethwe zezi ngcinga kulo mhlathi ungentla?

1.2.2 Uphi lo mfo ngeli xesha lokucinga kwakhe?  Nika igama lendawo?

1.2.3 Ngubani yena lo mntwana usemtsha ?  Liphi ikhaya lakhe?

1.2.4 Ezi ngcinga ziphethe lo mfo zivuswa liliphi iqhakuva?

1.2.5 Lo mfo ubekhe walipikica eli qhakuva nabahlobo bakhe ngaphambili, nika amagama abahlobo bakhe bobabini?

1.2.6 Uyintoni owakhe umsebenzi lo mfo kwiqela asebenza nalo?

1.2.7 Esi sibini singundaba mlonyeni kule ndawo sazane njani?

1.2.8 Khetha izifanekisozwi zibe ZITHATHU kulo mhlathi ungentla.

1.2.9 Khawunike izinto zibe NTATHU esohluke ngazo isithethi esi nomntwana lo kuthethwa / kucingwa ngaye.

1.2.10 Umntwana lo ujike nje ngotywala esiswini.  Beka izinto ezithe zayingqina le ntetho.
(2)

(2)

(4)

(2)

(4)

(2)

(2)

(6)

(6)

(5)

[35]

OKANYE

UMBUZO  2

AMABALI AMAFUTSHANE

APHA NAPHAYA – D.M. JONGILANGA 

Funda esi sicatshulwa uze uphendule imibuzo elandelayo:


Esizikithini segumbi kwakumi itafilana ezele zizitshele.  Yayikholise ngeentanda ezazihlohle uwalakahla lwamaphela, olwaluvele ngeempondo kwezo ntunja.

Phaya egumbini kwakumi ibhokisi enkulu egqunywe ngephephandaba elidala ngaphezulu, yaze emacaleni yagqunywa ngelaphu elalingathi lityiwe ngamanundu.  Phezu kwela bhokisi kwakuthe nkqampu ufinya futhi wesitovu.  Izitulo ezibini zazixwese udonga kuphephezela umoya kuba iifestile zazithande ukuhlohlwa amarhonya.


2.1.1 Xela izinto EZIMBINI ezizotywe ngumbhali kwesi sicatshulwa singentla

2.1.2 Igama unkqampu sesiphi isigaba sentetho.
(4)

(2)

2.1.3 Lo mzi kaNontlantsi umi kwiyiphi ilali / ilokishi?

2.1.4 Nika isihloko sebali ekucatshulwe kulo lo mthanyana ungentla?

2.1.5 Ngubani igama lonyana kaNontlantsi?

2.1.6 Kucacile le ndlu kaNontlantsi ayisiyiyo yodwa ekule meko, zizinto zini ezizezinye ezikwakule meko?  Nika zibe MBINI.

2.1.7 Ziintoni izinto athe wazizama unyana lo kodwa zibukekela ukuzixebula kule meko yeli khaya lakhe? Nika zibe MBINI.

2.1.8 Saba yintoni ke isiphumo salo mzabalazo?

2.1.9 Khawuthi gqaba-gqaba ngemidlalwana yale lali.

2.1.10 Kuhlwa kusisa: Khawusiphe isisombululo esisiso esathi savezwa ngunyana.
 (2)

(2)

(2)

(4)

(4)

(2)

(4)

(9)

[35]

OKANYE


2.2
Funda esi sicatshulwa uze uphendule imibuzo elandelayo.


Walibala ke ukuba okwakalokunje abantu bakuthi baxolele ukusebenzela olunye uhlanga kunokusebenzela omnye umntu omnyama. Abathandi kuphathwa nokuphulaphula abakowabo, bakholwa lilizwi nesandla solunye uhlanga.  Ukuba umIndiya uthi makacoce indlu yangasese, uyenza loo nto ngemilenze engenamikhinkqi, kodwa makaqeshwe ngowakubo, kuthiwe makenze oko, uya kumila iimpiko.


2.2.1 Eli gama lithi Isiporho saseVayineki ulifumana njani umyeni kaNanase uMgubasi?  Cacisa.

2.2.2 Ukukhuthala yinto ethandekayo nebukekayo, kodwa okuxube nenkohlakalo ekhatshwa kukunyolukela imali noko akwamkeleki.  Phuhlisa lo mxholo weli balana lingasentla wandlale neziphumo ezibonisa ukungamkeleki.

2.2.3 Abalinganiswa bencwadi / bebali ukuze bamkeleke kufanele kube ngabalinganiswa abanjani?
(11)

(16)

(8)

[35]

ICANDELO B

Phendula ubeMNYE umbuzo kweli candelo.
UMBUZO  3

INZONZOBILA – B. B. MKONTO

3.1





Khawusondlalele umongo kunye nesiphelo sale mibuzo ingentla.


OKANYE


3.2
Funda ngocoselelo lo mhlathi ungezantsi uze uphendule imibuzo elandelayo.


“Khawume Dlomo khe ndikulungise kule mpazamo uyenzayo:  Ilifa namalungelo akwaDlomo akananto yakwenza noBhongo,  akangoDlomo laa mntwana, isiko ngathi akulazi: nguQadi lowa uphelele, wamkelwa kwaQadi mhla ndendela khona elolubomvu.  UbuDlonyana baqhomfwa kwanguDlomo embilini.  Elokugqibela ke nali, siyeke sizonwabele nomyeni wam owandichola enkunkumeni wandivuthulula wandenza umntu: ngoko ke yihla uthi xibilili kuye”.  (Utsho wee gwiqi emshiya esankonye eso siselo).


3.2.1 Ngubani lo uthetha la mazwi?

3.2.2 Esi sithethi siwabhekisa kubani la mazwi?

3.2.3 Aba babini bakweyiphi indawo ngeli xesha lokuthetha kwabo?

3.2.4 Ngubani lo myeni ekufanele ayekwe azonwabele?

3.2.5 Cacisa le ntetho ekrwelwe umgca ngaphantsi?

3.2.6 Yintoni kanye le ifunwa ngulowo kuthethwa naye?

3.2.7 UBhongo lo ungubani yena?

3.2.8 Khawunabe ngobu Dlomo okanye ngobu Qadi bukaBhongo.

3.2.9 Nika isigaba sentetho seli gama xibilili.
3.2.10 Zinzame zini ezenziwa ngulowo kubhekiswe kuye akungaphumeleli kwizicengo zakhe?
(3)

(3)

(2)

(2)

(3)

(3)

(2)

(7)

(2)

(8)

[35]

ICANDELO C

Phendula ube MNYE umbuzo kweli candelo.

UMBUZO 4

ISIHOBE

AWESELWA 3 – W. M. KWETANA (umqokeli)

4.1
Funda esi sicatshulwa singezantsi  ngononophelo uze ke uphendule imibuzo elandelayo.


Ziintambo zoxananazo zefuthe lovuyo 

Luxhalabo nok’imincil’iligubungele

Bushushu bomzimba yolo lomphefumlo 

Mthombo woncumo gagu lomzuzwana 

Liyacima pam! Lifukuke fuku!

Kongazaliseki, lon’alicimi noko

Sekungacac’into ukholo luhleli

Wenjenjal’ uHana wamhlamnene

Wazingisa noko kungatsits’into

Lenjenjal’ igorha linyamele.
5

10


Masifun’ukuqin’ubomi yinkinge.

Qinani nonke, khanyisani zibane.

su’ncama kuphele wosindiswa kamva

Lenjenjal’ibhada likrobel’ingcwaba,

Ngawo loo mzuzu laphetshisw’apho
15


4.1.1 Phuhlisa  intsingiselo yombhali kwezi zitanza zithathu ngokusebenzisa izafobe ezifumaneka kuzo.

4.1.2 Ngemigca embalwa khawubonise ukuba umbhali lo ungumbhali ongumKrestu.

4.1.3 Umbhali usifundisa ntoni; yeyiphi imfundiso efumaneka kulo mhobe?
(11)

(10)

(4)

4.1.4 Nika imisebenzi yethemba ibe MIHLANU efumaneka kulo mhobe.
(10)

[35]

OKANYE


4.2
Funda ezi zicatshulwa ngocoselelo uze uphendule imibuzo elandelayo.


Isicatshulwa A:


Lukham’ilithe kumqal’uthi khothe!

Sisithukuthezi kanen’esiswel’umkhethe.

Luxhaxh’oluxhaxhis’umxhelo.


3 Buncwane bumkile buza nencind’ekhala.


Lutyhulub’olugqubayo, luthibaz’utyhafo.

Ngumphefumlo ke low’oswel’ulonwabo.

6

Isandi soval’oluxhanyulwa yintliziyo-

‘Ntliziyo ligazi, ingcaml’udandatheko.

Uvuyo lwakhwelela luzilel’unxunguphalo.
9

Lufuziselo locweth’ugrenyo lomvandedwa

Isikhalo sosizi sivakal’enkontyweni.

Konke lundwendwelo lwal’unxunguphalo


4.2.1 Nika isihloko  salo mhobe.

4.2.2 Chonga igama elisisifanekisozwi kwistanza sokuqala.

4.2.3 Ncothula imiqolo emithathu ebonisa uchasaniso kwizitanza zozibini.

4.2.4 Kukuthini ukuxhamla?

4.2.5 Nika intsingiselo yomqolo okrwelwe umgca ngaphantsi.
(2)

(2)

(3)

(3)

(3)

Isicatshulwa B:


Kumnandi kunjalo kuba siyakhuthaza

Siyole luncuthu nangona sikhuthuza.

Asizi simahla sigrumb’engxoweni.
Siwutheze nomzi kunga kusenxiweni.

Singaye akaboni bubi kuba sel’etyile.

Benjenjal’ emyezweni kanti bazityhilile.

Sisiyobisi eso ikhwekhwe ndikrwempe.
    7


4.2.6 Yintoni kanye le ibongwayo apha?

4.2.7 Iwutheza njani umzi le nto ibongwayo?

4.2.8 Kumqolo wesibini imbongi isebenzise amagama asisifanokuthi, yintoni injongo yoko?

4.2.9 Kumqolo wesithandathu, ingaba imbongi ikukhumbuza ntoni?

4.2.10 Chaza kucace okuqulethwe kumqolo wesixhenxe.

4.2.11 Cacisa kwakhona ukuba intetho ekwisivakalisi sesithathu ithetha ukuthini?
(2)

(3)

(5)

(5)

(5)

(2)

[35]

AMANQAKU ESEWONKE:
105































Selby kunini ndathi kuwe yahlukana nam?  Akundazi ukuba 


ndatshata?  Akuncami ngoba kutheni? Andithi wandenza 


umalahlwa nofele ndakukuxelela ngomonakalo wakho?  Andithi …?











P.T.O.


